


ZEMLJA KOJA NE GORI
NEGO JESTE VATRA

Bosna je sjena
Koja prati i kad sunca nema.

Njena se zastava vijori
I kad vjetar nestane.

Ona je na duši trag,
Kao ožiljak koj ne zarasta.

U njoj,ljiljani se krvlju zalijevaju,
I suzama.

Žamor prošlosti
Čuje se sa stećka,

Kao priče iz davnine.

Ona je kao plamen
Što bukti

A nikad se ne ugasi.

Ona je poput sehare,
Njene rijeke i planine

Bude uspomenu na stare dane.

Gdje god da odem,
Vratim se,

Jer znam gdje pripradam.

Ja pripadam Bosni,
Zemlji koja ne gori
Nego jeste vatra,
Zemlji koja će biti,
Sve dok postoje oni
Koji joj se vraćaju,
Jer ne idu za boljim,

Jer idu za sobom.

Bosna, 
to nije linija

povučena tuđom rukom.
Nije glasna,
ali je čuješ.

Čuješ jecaj majke,
koja čeka svog sina.

Nije savršena,
ima pukotine, ožiljke,

ali ima i srce.

Srce u kojem ima mjesta
za sve one 
koji su tu,

koji su otišli, 
ali se uvijek barem mislima vraćaju

i one koji će tek doći.

Možda je ne vidi svako isto,
ali je svako osjeti 

negdje duboko,
gdje su riječi suvišne.

Bosna nije samo prošlost.
Ona je jutro

koje se tiho rađa iza umornih
brda.

Ona je u koracima djece
koja još ne znaju,

koliko je teška riječ ostati.

Bosna živi ne zato što mora,
nego zato što njeni ljudi

nikada nisu naučili
kako da je prestanu voljeti.

